
Համաձայն «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասի` Հայաստանի Հանրապետության կառավարությունը որոշում է.
1.  Հայաստանի Հանրապետության կառավարության 2021 թվականի հուլիսի 15‑ի  N 1167-Ն որոշումը 1-ին կետից հետո լրացնել հետևյալ բովանդակությամբ 1.1-ին կետով․
«1.1. Հայաստանի Հանրապետության աշխատանքի և սոցիալական հարցերի նախարարին՝ Արցախի Հանրապետության կենսաթոշակառուների հունիս ամսվա կենսաթոշակների վճարման ցուցակների հիման վրա կենսաթոշակառուներին վճարման ենթակա աջակցության գումարներն, այդ ցուցակներն ստանալուց հետո հինգ աշխատանքային օրվա ընթացքում, սույն որոշմամբ նախատեսված 5,864,530.0 հազ. դրամից, որպես դրամաշնորհ, հատկացնել Արցախի Հանրապետության կառավարությանը։»:
2. Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 1, 3, 4 և 5 հավելվածներում կատարել փոփոխություններ և լրացումներ` համաձայն NN 1, 2 և 3 հավելվածների:
 3.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ

«Հայաստանի Հանրապետության կառավարության 2021 թվականի հուլիսի 15-ի N 1167-Ն որոշման մեջ լրացումներ և փոփոխություններ կատարելու մասին» Կառավարության որոշման նախագծի ընդունման վերաբերյալ 

1. Իրավական ակտի ընդունման անհրաժեշտությունը 
Ներկայացվող նախագծի նպատակը Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու միջոցառման (այսուհետ՝ միջոցառում) շրջանակներում Արցախի Հանրապետության կենսաթոշակառուներին այդ դրամական օգնությունը վճարելու համար անհրաժեշտ ֆինասական միջոցների հատկացումն ապահովելն է։

0. Կարգավորման հարաբերությունների ներկա վիճակը և առկա խնդիրները 
 «Հայաստանի Հանրապետության կառավարության 2021 թվականի հուլիսի 15-ի N 1167-Ն որոշման մեջ լրացում կատարելու մասին» Կառավարության որոշմամբ Աշխատանքի և սոցիալական հարցերի նախարարությանը հատկացվել է 5,864,530.0 հազ. դրամ՝ միջոցառման շրջանակներում շահառուներին վերջին՝ հունիս ամսվա, իսկ դրամական օգնության իրավունքը առաջին անգամ հունիս ամսին ձեռք բերած անձանց՝ նաև նախորդ ամիսների դրամական օգնությունը տրամադրելու համար։
Արցախի Հանրապետությունում հաշվառված կամ փաստացի բնակված քաղաքացիներին 4 ամիս ժամկետով ամսական դրամական օգնություն տրամադրելու կարգը հաստատված է ՀՀ կառավարության 2021 թվականի փետրվարի 18-ի N 218-Լ որոշմամբ, որի հավելվածի 2-րդ կետի 1-ին ենթակետի համաձայն՝ Արցախի Հանրապետությունում կենսաթոշակ կամ պարգևավճար ստանալու իրավունք ունեցող շահառուներին (այսուհետ՝ կենսաթոշակառու) տվյալ ամսվա դրամական օգնությունը տրամադրում (նշանակում և վճարում) է Արցախի Հանրապետության աշխատանքի, սոցիալական և միգրացիայի հարցերի նախարարությունը՝ առանց շահառուների կողմից դիմում ներկայացնելու, կենսաթոշակների վճարման տվյալ ամսվա ցուցակների հիման վրա։
Նախորդ՝ մարտ-մայիս ամսիների համար անհրաժեշտ գումարներ հատկացնելիս Աշխատանքի և սոցիալական հարցերի նախարարին տրվել է լիազորություն՝ տվյալ ամսվա կենսաթոշակների վճարման ցուցակների հիման վրա կենսաթոշակառուներին վճարման ենթակա աջակցության գումարները վճարելու համար անհրաժեշտ գումարը, որպես դրամաշնորհ, Արցախի Հանրապետության կառավարությանը հատկացնելու համար։
Հայաստանի Հանրապետության կառավարության 2021 թվականի հուլիսի 15-ի N 1167-Ն որոշմամբ Աշխատանքի և սոցիալական հարցերի նախարարին նշված լիազորությունը չի տրվել։
Միաժամանակ անհրաժեշտություն է առաջացել հստակեցնել ՀՀ 2021 թվականի պետական բյուջեից հատկացվող 2.2 մլրդ դրամի ֆինանսավորման աղբուրը:

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել «Հայաստանի Հանրապետության կառավարության 2021 թվականի հուլիսի 15-ի N 1167-Ն որոշման մեջ լրացումներ և փոփոխություններ կատարելու մասին» Կառավարության որոշումը։ 

2. Կարգավորման առարկան 
Ներկայացված նախագծով առաջարկվում է Աշխատանքի և սոցիալական հարցերի նախարարին տալ լիազորություն՝ միջոցառման շրջանակներում հունիս ամսվա դրամական օգնությունը կենսաթոշակառուներին վճարելու համար Հայաստանի Հանրապետության կառավարության 2021 թվականի հուլիսի 15-ի N 1167-Ն որոշմամբ հատկացված 5,864,530.0 հազ. դրամից, որպես դրամաշնորհ, Արցախի Հանրապետության կառավարությանն անհրաժեշտ դրամական միջոցներ հատկացնելու համար։ 
ՀՀ 2021 թվականի պետական բյուջեից հատկացվող 2.2 մլրդ դրամը կհատկացվի  ի հաշիվ դեֆիցիտի ֆինանսավորման ներքին աղբյուրների:


3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում Արցախի Հանրապետության կառավարությանը,  որպես դրամաշնորհ, կհատկացվեն անհրաժեշտ դրամական միջոցներ՝ միջոցառման շրջանակներում հունիս ամսվա դրամական օգնությունը կենսաթոշակառուներին վճարելու համար։

4. Տեղեկանք

«Հայաստանի Հանրապետության կառավարության 2021 թվականի հուլիսի 15-ի N 1167-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման դեպքում ՀՀ 2021թ․ պետական բյուջեի  եկամուտներն ու ծախսերը չեն փոփոխվում, այլ իրավական ակտերում փոփոխություններ կատարելու անհրաժեշտություն չի առաջանում:

